
  Terhi Harju (Sääʹmteʹǧǧ)  

  Ristenrauna Magga (Sääʹmteʹǧǧ)  

   

Tuuli Miettunen, ou’ddepu’htti, vt. oouʹdeemšurr, sääʹmǩiõllsaž da 
kulttuurmeâldlaž kääzzkõõzz 

Anna Lumikivi, sääʹmǩiõlltuâjjlaž 

  Sara Keränen, piisar, sääʹmǩiõlltuâjjlaž  

    

1§  Såbbar lääǥǥlažvuõtt da mieʹrreemvääldlažvuõtt  
  

142§ Tåimmorgaan tuʹmmjemnääʹl  

Tåimmorgaan vuäitt ǩiõtt’tõõllâd ääʹšš väʹlddveärlaž såbbreʹstes, koʹst 
sååbbarneeʹǩǩ lie pääiʹǩ âʹlnn sååbbarpääiʹǩest. Väʹlddveärlaž 
såbbrest vueiʹtet ââʹnned liâđǥlaž äʹššvaaldšem- leʹbe 
jiõnstemriâžldõõǥǥ. Vaajtõsmääinlânji  såbbar vueiʹtet ââʹnned 
liâđǥlaž tåimmampirrõõzzâst, koozz vuässõõđât liâđǥlaž õhttvuõđ 
mieʹldd (neʹttsååbbar). Tåimmorgaan vuäitt tuʹmmjed aaʹššid še 
kattum liâđǥlaž tuʹmmjem-mõõntõõllmõõžžâst ouddâl såbbar (liâđǥlaž 
tuʹmmjem-mõõntõõllmõš). Vuʹvddhalltõs leʹbe tõn nõõmtem 
veeʹrjtuõʹllʼjeei vaʹsttad, što teeknlaž aparaatt, riâžldõõǥǥ da 
teâttjååttlõkõhttvuõđ, koid taarbšet liâđǥlaž såbbrid da liâđǥlaž 
tuʹmmjem-mõõntõõllmõʹšše lie ääiʹjmeâldla da teâttstaani laaʹjji 
õõlǥtem naaʹlin.    

  

143§ Liâđǥlaž sååbbar  

Tåimmorgaan vuäitt ââʹnned såbbar liâđǥlânji. Kattum liâđǥlaž såbbra 
vuäitt vuässõõttâd tåʹlǩ nåkam sââʹjest, koʹst peeitast õnnum teâđ da 

såbbar saǥstõõllmõõžž jie leäkku åålǥbeällsaž oummu kuullâmnalla ni 
vueiʹnnemnalla.    

  

145§ Sååbbaräiʹǧǧ da -päiʹǩǩ   

Tåimmorgaan tuʹmmai såbbrees ääiʹj da pääiʹǩ. Såbbar ââʹnet še, jõs 
saaǥǥjååʹđteei ǩeäčč, što sååbbar lij taarblaž leʹbe jeäʹnbõs 
tåimmorgaan vuäzzlain tuejjad saaǥǥjååʹđteeja eʹtǩǩõõzz såbbar 
âânnmõõžžâst sij iʹlmmtem ääʹšš ǩiõttʼtõõllâm diõtt. Täʹl 
saaǥǥjååʹđteei mieʹrrad sååbbarääiʹj. Saaǥǥjååʹđteei vuäitt 
vuâđđtõllum määin diõtt jårrâʹstted såbbar.   

  

146§ Såbbrakåččmõš  

Saaǥǥjååʹđteei kåčč såbbra leʹbe jõs son lij cõggnam, 
väärrsaaǥǥjååʹđteei kåčč. Sååbbarkååččast âlgg iʹlmmted såbbar ääiʹj 
da pääiʹǩ di aaʹššid, koid ǩiõttʼtõõlât. Sååbbarkååččast âlgg peäggted, 
mõõn tåimmorgaan tuʹmmjemnääʹl jääʹǩǩtet koon-ne ääʹššest 
tuʹmmjeen. Jõs ääʹšš ǩiõttʼtõõlât liâđǥlaž tuʹmmjem- 
mõõntõõllmõõžžâst, âlgg kååččast õlmmeed, mõõn äiʹǧǧmeäʹr rääʹjest 
ääʹšš âlgg ǩiõttʼtõõllâd liâđǥlânji. Äʹššlistt, kååʹtt âânn seʹst čiõʹlǧǧõõzz 
ǩiõttʼtõõllâm vueʹlnn åårrai aaʹššin da eʹtǩǩõõzzid tåimmorgaan 
tuʹmmstõkkân, vuõltteet sååbbarkååčč õhttvuõđâst. Jeäʹrab määin 
diõtt äʹššliist leʹbe oʹdinakai ääʹšš čiõʹlǧǧõõzz da tuʹmmstõkeʹtǩǩõõzz 
vueiʹtet vuõltteed mâʹŋŋlest. Äʹššliist meâlddõõzzid da palddmateriaal 
vuõltteet äʹššliist mieʹldd tuʹmmjem mieʹldd, ärvvtõõleeʹl tåimmorgaan 
vuäzzlai teâđvuäǯǯamtaarbid. Jõs äʹššliistâst, meâlddõõzzin leʹbe 
palddmateriaalin lie peeitast õnnum teâđ, äʹššǩerjja piijât meärkkõõzz 
peeitast âânnmõõžžâst.   

Sååbbarkååčč vuõltteet vuäzzlaid da jeärrsid, koin lij vuõiggâdvuõtt 
leʹbe õõlǥtemvuõtt åårrad pääiʹǩ âʹlnn, tõn nalla ko tåimmorgaan lij 
tuʹmmjam. Sääʹmǩiõl luʹvddkååʹdd sååbbarkååččaid da äʹššliistid 
vuõltteet lääddas da sääʹmǩiõlivuiʹm.   

  

147§ Liâđǥlaž sååbbarkåčč  

Sååbbarkååčč, äʹššliist, meâlddõõzzid da palddmateriaal vueiʹtet 
vuõltteed liâđǥlânji. Täʹl vuʹvddhalltõs leʹbe tõn nõõmtem 

veeʹrjtuõʹllʼjeei vaʹsttad tõʹst, što teeknlaž aparaatt, riâžldõõǥǥ da 
teâttjååttlõkõhttvuõđ, koid tääzz taarbšet, lie ââʹnnemnalla.   

  

Lääʹǩǩ pueʹrrvââjjamvuuʹdest 108 § 2-3 momeeʹnt: Jeeʹres 
tåimmorgaan ko vuʹvddvälddõs lij mieʹrreemvääldlaž, ko pâʹjjel pieʹll 
vuäzzlain lij pääiʹǩ âʹlnn.  Pääiʹǩ âʹlnn åårrjen ǩiõččât še tõid 
tåimmorgaan vuäzzlaid, kook vuässâʹtte såbbra liâđǥlânji.    

  

Eʹtǩǩõs:  Saaǥǥjååʹđteei tuâtt pääiʹǩ âʹlnn åårrai oummuid di såbbar 
lääǥǥlažvuõđ da mieʹrreemvääldlažvuõđ.  

  

2§ Påʹrddǩeeʹrj täʹrǩsteei vaʹlljummuš  

  

Lappi pueʹrrvââjjamvuuʹd vaaldšemvuâkkõõzz 166 § mieʹldd 
påʹrddǩeeʹrj tuõʹllʼjummšest da siiskõõzzâst vaʹsttad tåimmorgaan 
saaǥǥjååʹđteei. Jõs saaǥǥjååʹđteei da påʹrddǩeʹrjjtuõʹllʼjeei vuäiʹnne 
jeeʹresnalla såbbar jååttmõõžž, påʹrddǩeeʹrj raajât saaǥǥjååʹđteei 
vuäinalm mieʹldd. Påʹrddǩeeʹrj vuâllaǩeeʹrjat saaǥǥjååʹđteei da raʹvvai 
påʹrddǩeʹrjjtuõʹllʼjeei. Påʹrddǩeeʹrj täʹrǩstet tåimmorgaan tuʹmmjem 
naaʹlin. Påʹrddǩeeʹrj vueiʹtet vuâllaǩeeʹrjted da täʹrǩsted liâđǥlânji.  

  

Sääʹmǩiõl ohjjeemjouʹǩǩe vaʹlljeet õõut påʹrddǩeʹrjjtäʹrǩsteei.   

  

Eʹtǩǩõs:  Sääʹmǩiõl ohjjeemjoukk vaʹlljad påʹrddǩeʹrjjtäʹrǩsteei.  

   

3§ Tuâjj-jäʹrjstõõzz priimmʼmõš  

  

1§ Såbbar lääǥǥlažvuõtt da mieʹrreemvääldlažvuõtt    

2§ Påʹrddǩeʹrjjtäʹrǩsteei vaʹlljummuš   

3§ Tuâjj-jäʹrjstõõzz priimmʼmõš  

4§ Sääʹmǩiõl ohjjeemjoouk eʹtǩǩõs tåimman sääʹmǩiõllsaž 
miõltiõrvâsvuõttkääzzkõõzzi vuäǯǯmõõžž staanummšen 

5§ Vuõlttõs-saǥstõõllmõš sääʹmǩiõl ohjjeemjoouk sääʹmǩiõllsaž da 
kulttuurmeâldlaž kääzzkõõzzi teâuddjummuž kuõskki čiõlǥtõõzz 
valmštõõllmõõžž tuäʹrjjen 

6§ Jeeʹres ääʹšš 

7§ Såbbar jõskkmõš   

 

    

Eʹtǩǩõs:  Sääʹmǩiõl ohjjeemjoukk preemm äʹššliist meâldlaž tuâjj-jäʹrjstõõzz.  

   

4§ Sääʹmǩiõl ohjjeemjoouk eʹtǩǩõs tåimman sääʹmǩiõllsaž 
miõltiõrvâsvuõttkääzzkõõzzi vuäǯǯmõõžž staanummuž vääras  

Tuâǥǥaž 

Tuuli Miettunen ,vt. oouʹdeemšurr, sääʹmǩiõllsaž da kulttuurmeâldlaž 
kääzzkõõzz  

 

Lappi pueʹrrvââjjamvuuʹd vaaldšemvuâkkõõzz 37§ da lääʹjj 
pueʹrrvââjjamvuuʹdest 33§ mieʹldd sääʹmǩiõl luʹvddkååʹdd tuâjj lij:  

1) čiõlǥeed, ärvvtõõllâd da ceäʹlǩǩed tõʹst, måʹhtt vuʹvddvälddõõzz 
tuʹmmstõõǥǥ vaikkte ǩiõlʼlaž vuõiggâdvuõđi vueʹǩǩen åårrai 
teâuddjummša; 

2) čiõlǥeed, ärvvtõõllâd da meäʹrted sääʹmǩiõllsaž da kulttuurmeâldlaž 
kääzzkõõzzi taarb di seuʹrrjed täi kääzzkõõzzi vuäǯǯmõõžž da 
kvaliteeʹtt; 

3) čiõlǥtõõzzi ärvvtõõllmõõžž da seuʹrrjummuž vuâđald tuejjeed 
vuʹvddhalltõʹsse eʹtǩǩõõzzid tååimin, koin vueiʹtet viikkâd ooudâs 
sääʹmǩiõllsaž da kulttuurmeâldlaž kääzzkõõzzid da kääzzkõskuällsid, 

meäʹrted tuâjjlažkååʹdd ǩiõllsilttõsõõlǥtummžid da oouʹdeed sij 
ǩiõllsilttõõzz; 

4) uʹvdded vuʹvddhalltõʹsse čiõlǥtõõzz piiri-iiʹjji sääʹmǩiõllsaž da 
kulttuurmeâldlaž kääzzkõõzzi teâuddjummšest.  

Lappi pueʹrrvââjjamvuuʹd sääʹmǩiõl ohjjeemjoukk lij kuullâm 
seminaarstes 15.5.2023 saaʹmi psykososiaalʼlaž tueʹrj juâǥǥas Uuvj 
haʹŋǩǩõsjååʹđteei Heidi Eriksen Uuvj tååimast da pueʹttiääiʹjest.  Uvjj 
taʹrjjad sääʹmkulttuur meâldlaž da sääʹmǩiõllsaž vueʹllǥaž kõddâz 
miõlltiõrvâsvuõttkääzzkõõzzid di vuäʹppõõzzid, tueʹrj da kriistuâj 
äʹššneeʹǩǩ jiiʹjjes jieʹnnǩiõʹlle (tâʹvvsääʹm-, aanarsääʹm-, nuõrttsääʹm- 
leʹbe lääʹddǩiõʹlle). Kääzzkõs lij määusteʹm da tõn taʹrjjeet 
väʹlddkååʹddlânji.  Juâǥǥas lij alttuum tuärjjeed saaʹmi da 
Lääʹddjânnam riikk kõskksaž tuõttvuõtt- da suåvâdvuõttkomissiotuâj, 
leâša Uuvjin vuäitt leeʹd õhttvuõđâst huõlǩani tõʹst, vuässââtt-a 
tuõttvuõtt-da suåvâdvuõttkomissio kuullmõõžžid. Uuvj tåimm lij 
älggam eeʹjj 2022 Lappi puõccihåiddamvuuʹd psykiatria 
tuejjeemvuuʹdest.  Eeʹjj 2023 aalǥâst Uvjj siiʹrdi Lappi 
pueʹrrvââjjamvoudda vueʹssen miõlltiõrvâsvuõtt- da 
peäʹneckääzzkõõzzid.  Uuvj tuâjjlažkåʹddresurss lij 4,5 pte.  Uvjj tåimm 
pueʹrrvââjjamvuuʹdest haʹŋǩǩõsân.  Uuvj teäggad riikksuåvtõõzz 
kanslia da tõn tåimmamäiʹǧǧ lij čõnnum saaʹmi da Lääʹddjânnam riikk 
kõskksaž tuõttvuõtt- da suåvâdvuõttkomissio tuõjju.  Komissio 
tåimmamäiʹǧǧ poott tän poddsaž teâđ mieʹldd eeʹjj 2023 loʹppe, kuäʹss 
še Uuvj haʹŋǩǩõsteäggtõs poott.  Haʹŋǩǩõsjååʹđteei Heidi Eriksen 
lââʹssen sääʹmǩiõl ohjjeemjoukk kuuli seminaarstes 15.5.2023 
sääʹmǩiõllsaž da kulttuurmeâldlaž kääzzkõõzzi kääzzkõs-šuur Mirja 
Laiti da Pueʹttiääiʹj soti-kõõskõshaʹŋǩǩõõzz äʹšštobddi Niila Rahko 
Uuvj åålǥbeälla paaʹcci sääʹmǩiõllsaž miõltiõrvâsvuõttkääzzkõõzzi 
vueʹjjest Lappi pueʹrrvââjjamvuuʹdest.    

Sääʹmteʹǧǧ (meâlddõs 1), saaʹmi siidsååbbar (meâlddõs 2) da 
Sääʹmteeʹǧǧ nuõrisuåvtõs (meâlddõs 3) lie tååimtam Lappi 
pueʹrrvââjjamvoudda peäʹlestvälddmõõžžâz Uuvj tååim staanummuž 
peäʹlest mâŋŋa haʹŋǩǩõsteäggtõõzz puuttmõõžž.  

Lappi pueʹrrvââjjamvuuʹd sääʹmǩiõl ohjjeemjoukk eʹtǩǩad 
vuʹvddhalltõʹsse tååimid sääʹmǩiõllsaž miõltiõrvâsvuõttkääzzkõõzzi 
vuäǯǯmõõžž staanummšen tõn vuâđald, måkam vuâmmšõõzzid sij 
kuullâm äʹšštoobdi da Sääʹmteʹǧǧ di saaʹmi siidsååbbar lie eʹtǩǩääm. 
(meâlddõs 4)   

Eʹtǩǩõs:   

Sääʹmǩiõl ohjjeemjoukk eʹtǩǩad vuʹvddhalltõʹsse (meâlddõs 4) meâldla 
tååimid sääʹmǩiõllsaž miõltiõrvâsvuõttkääzzkõõzzi vuäǯǯmõõžž 
staanummšen.  

Tuʹmmstõk:  

 

 

5§ Vuõlttõs-saǥstõõllmõš sääʹmǩiõl ohjjeemjoouk sääʹmǩiõllsaž da 
kulttuurmeâldlaž kääzzkõõzzi teâuddjummuž kuõskki čiõlǥtõõzz 
valmštõõllmõõžž tuäʹrjjen  

Tuâǥǥaž 

Tuuli Miettunen ,vt. oouʹdeemšurr, sääʹmǩiõllsaž da kulttuurmeâldlaž 
kääzzkõõzz  

 

Lääʹjj pueʹrrvââjjamvuuʹdest (611/2021) 33§ mieʹldd sääʹmǩiõl 
luʹvddkååʹdd tuâjj lij 

1) čiõlǥeed, ärvvtõõllâd da ceäʹlǩǩed tõʹst, måʹhtt vuʹvddvälddõõzz 
tuʹmmstõõǥǥ vaikkte ǩiõlʼlaž vuõiggâdvuõđi vueʹǩǩen åårrai 
teâuddjummša; 

2) čiõlǥeed, ärvvtõõllâd da meäʹrted tõi kääzzkõõzzi taarb, koid 
pueʹrrvââjjamvuuʹdest taʹrjjeet minoriteʹttǩiõʹlle di seuʹrrjed täi 
kääzzkõõzzi vuäǯǯmõõžž da kvaliteeʹtt; 

3) čiõlǥtõõzzi ärvvtõõllmõõžž da seuʹrrjummuž vuâđald tuejjeed 
vuʹvddhalltõʹsse eʹtǩǩõõzzid tååimin, koin vueiʹtet viikkâd ooudâs 
ǩiõllminoriteeʹtt kääzzkõõzzid da kääzzkõskuällsid, meäʹrted 
tuâjjlažkååʹdd ǩiõllsilttõsõõlǥtummžid da oouʹdeed sij ǩiõllsilttõõzz; 

4) kueiʹtǩiõllsaž pueʹrrvââjjamvuuʹdest, koon minoriteʹttǩiõll lij ruõcc, 
tuejjeed eʹtǩǩõõzzid siiskõsân suåppmõʹšše, mõõn leäʹt jurddum 
kueiʹtǩiõllsaž pueʹrrvââjjamvuuʹdi õhttsažtuâj da tuâjj-juâǥǥ kuõskki 
sosiaal- da tiõrvâsvuõđhuâl riâššmõõžžâst piijjum lääʹjj 39 §:st, 
uʹvdded suåppmõõžžâst ciâlkâlm vuʹvddvälddõʹsse di čuâvvad 
suåppmõõžž teâuddjummuž. 

Luʹvddkååʹddest vueiʹtte leeʹd še jeeʹres vaaldšemvuâkkõõzzâst 
mieʹrruum tuâj.  Luʹvddkåʹdd âlgg uʹvdded vuʹvddhalltõʹsse čiõlǥtõõzz 
piiri-iiʹjji ǩiõllminoriteeʹtt kääzzkõõzzi teâuddjummšest.  Vuʹvddhalltõs 
oudd vuʹvddvälddõʹsse ciâlkâlm tååimin, kook lie taarblaž luʹvddkååʹdd 
ouddam čiõlǥtõõzz vuâđald.   

Lââʹssen lääʹjj sosiaal- da tiõrvâsvuõđhuâl riâššmõõžžâst (612/2021) 
29 § mieʹldd pueʹrrvââjjamvuʹvdd âlgg seuʹrrjed vuuʹdes narood 
pueʹrrvââjjam da tiõrvâsvuõđ narodjoouki mieʹldd, måʹhtt tõn riâššâm 
sosiaal- da tiõrvâsvuõđhuâll lij vuäǯǯamnalla da måkam tarbb, 
kvaliteʹtt, vaaikteeivuõtt da õõutverddsažvuõtt tõõzz lij, äʹššniiʹǩǩi 
kääzzkõõzzi õʹhttesuåvtummuž di sosiaal- da tiõrvâsvuõđhuâl kuulid 
da puuʹtʼtemvuõđ.  Pueʹrrvââjjamvuʹvdd âlgg veʹrddeed tän teâđ 
vaʹstteei jeeʹres pueʹrrvââjjamvuuʹdid kuõskki tiõttu.  
Pueʹrrvââjjamvuʹvdd âlgg äuʹǩǩeed ouddâl peäggtum teâđ tååim, 
puuʹtʼtõõzz da tääl vuäʹpstõõzz, jååʹđtummuž da tuʹmmstõktuâj 
tuäʹrjjen sosiaal- da tiõrvâsvuõđhuâl teâttjååʹđtummšest, mâʹst tõʹst lij 
riâššâmvasttõs. 

Lappi pueʹrrvââjjamvuuʹd strategiast 2023-2025 sääʹmǩiõllsaž da 
kulttuurmeâldlaž kääzzkõõzzi seuʹrrjummša leäʹt meäʹrtam puõʹtti 
mittrid: sääʹmǩiõllsaž kääzzkõõzzi äʹššneǩmaacctõõzz noorrmõõžž da 
ǩiõttʼtõõllmõõžž tåimmam-maall lie kovvuum (naa/ij), sääʹmkulttuur 
meâldlaž mõõntõõllmõõžži mieʹrr (lkm), sääʹmǩiõllsaž kääzzkõõzzi 
äʹššneǩmieʹrr (lkm), sääʹmǩiõʹlle reâuggi tuâjjlai mieʹrr (lkm), 
õhttsažtuâjjraajâs Sääʹmteeʹǧǧin lij rajjum da kovvuum (naa/ij), 
sääʹmǩiõllsaž jåårǥlõõzzi mieʹrr (lkm, jiõččân/vuäʹsttum, ǩiõl mieʹldd).   

Lappi pueʹrrvââjjamvuuʹd sääʹmǩiõl ohjjeemjoukk oudd 
vuʹvddhalltõʹsse vuõssmõss juõʹǩǩekksaž čiõlǥtõõzzes ǩiõllminoriteeʹtt 
kääzzkõõzzi teâuddjummšest loppeeʹjjest 2023.  Sääʹmǩiõl 
ohjjeemjoukk čõõđat vuõlttõs-saǥstõõllmõõžž čiõlǥtõõzz 
valmštõõllmõõžžâst.  Vuõlttõs-saǥstõõllmõõžžâst sääʹmǩiõl 
ohjjeemjoukk raʹvvai sääʹmǩiõllsaž da kulttuurmeâldlaž kääzzkõõzzi 
ooudâsviikkmõõžž vasttõsjuâkkaz, mâid teâđaid tõt haaʹlad, što 
vuõssmõs juõʹǩǩekksaž čiõlǥtõs âânn seʹst.   

Eʹtǩǩõs:  sääʹmǩiõl ohjjeemjoukk čõõđat vuõlttõs-saǥstõõllmõõžž.   

 

 

6§ Jeeʹres ääʹšš  



Äʹššlistt  

7§ Såbbar jõskkmõš  

 

Eʹtǩǩõs:  Saaǥǥjååʹđteei jâskk såbbar.  

  

 

Meâlddõõzz  Sääʹmteeʹǧǧ peäʹlestvälddmõš (meâlddõs 1), saaʹmi siidsåbbar 
peäʹlestvälddmõš (meâlddõs 2), Sääʹmteeʹǧǧ nuõrisuåvtõõzz 
peäʹldestvälddmõš (meâlddõs 3), sääʹmǩiõl ohjjeemjoouk eʹtǩǩõs tåimman 
sääʹmǩiõllsaž miõlltiõrvâsvuõttkääzzkõõzzi vuäǯǯmõõžž staanummuž 
vääras (meâlddõs 4). 

Juâkkmõš  

Teâttan  

